
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR PRANIMIN PËR SHQYRTIM TË KËRKESËS ANKIMORE NR. 20 TË PARTISË BASHKIMI PËR TË DREJTAT E NJERIUT ME OBJEKT KUNDERSHTIMIN E VENDIMIT NR.101 DATË 04.04.2011 TE KZAZ-së Nr. 62, BASHKIA HIMARË, QARKU VLORË “ PËR MIRATIMIN E LISTËS SHUMEMËRORE PËR BASHKINË HIMARË”
Komisioni Qendror i Zgjedhjeve në mbledhjen e datës 07.04.2011, me pjesëmarrjen e:
Arben          
RISTANI 
Kryetar

Hysen 

OSMANAJ
Anëtar

Klement 
ZGURI

Anëtar

Vera 

SHTJEFNI
Anëtare
Shqyrtoi çështjen me 

KËRKUES: 

Partia Bashkimi për të Drejtat e Njeriut.
OBJEKT: 
Për pranimin për shqyrtim të kërkesës ankimore nr. 20 të Partisë Bashkimi për të Drejtat e Njeriut me objekt  kundërshtimin e vendimit Nr.101, datë 04.04.2011, të  KZAZ-së Nr. 62 Qarku Vlorë “Për miratimin e listës shumemërore për Bashkinë Himarë”.
BAZË LIGJORE: 
Neni 21, pika 1, neni 129, pika 1 dhe 3 gërma (a) dhe neni 130, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”.
KQZ pasi shqyrtoi dokumentacionin e paraqitur dhe dëgjoi diskutimet e përfaqësuesve të partive politike,

VËREN

Me shkresën nr. 2002 .prot, datë 05.04.2011 drejtuar Komisionit Qendror të Zgjedhjeve, Partia Bashkimi për të Drejtat e Njeriut, ka paraqitur kërkesën ankimore me objekt “Kundërshtimin e vendimit të KZAZ-së Nr. 62, Qarku Vlorë, nr.101 datë 04.04.2011 “Për miratimin e listës shumemërore për Bashkinë Himarë”.
Në datë 06.04.2011, ora 17.00, pas relatimit të anëtarit të KQZ-së, Z. Klement Zguri, dhe diskutimit të përfaqësuesve të partive politike u konstatua se kjo kërkesë ankimore nuk përmban elementët e formës duke mos plotësuar një nga kërkesat e nenit 126, pika 2 të Kodit Zgjedhor. Në bazë të nenit 129, pika 3, gërma (c) të Kodit Zgjedhor, KQZ-ja pasi bën verifikimin paraprak të kërkesës ankimore dhe në rast të mungesës së një prej elementëve të formës, me Vendimin nr. 264, datë 06.04.2011, vendosi kthimin për plotësim të saj.
Pasi subjekti zgjedhor ankues plotësoi elementin e munguar të formës, Komisioni Qendror i Zgjedhjeve në mbledhjen e datës 7.04.2011,  pas relatimit të Z. Klement Zguri dhe diskutimit të përfaqësuesve të partive politike,  konstatoi se kjo kërkesë ankimore i plotësonte elementët e formës të parashikuara në nenin 126 dhe elementet e përcaktuara në nenin 130 të ligjit Nr. 10019, datë 29.12.2008 “Kodi Zgjedhor i Republikës së Shqipërisë”. 
PËR KËTO ARSYE

Komisioni Qendror i Zgjedhjeve mbështetur në nenin 21, pika 1, nenin 129, pika 1 dhe 3, gërma (a), nenin 130 dhe nenin 131, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”,
V E N D 0 S I:
1. Pranimin për shqyrtim të kërkesës ankimore nr.20 të Partisë Partisë Bashkimi për të Drejtat e Njeriut me objekt  kundërshtimin e vendimit Nr.101, datë 04.04.2011, të  KZAZ-së Nr. 62 Qarku Vlorë “Për miratimin e listës shumemërore për Bashkinë Himarë”.

2. Shqyrtimin e çështjes në seancë publike në datë 08.04.2011, ora 18.30.

3. Shpalljen publike të këtij vendimi.
4. Ky vendim hyn në fuqi menjëherë.

5. Kundër këtij vendimi mund të bëhet ankim në Kolegjin Zgjedhor, pranë Gjykatës së Apelit Tiranë, brenda 5 (pesë) ditëve nga shpallja e këtij vendimi.

_____________________________________________________________
Nr.   287  i Vendimit          Data   07. 04. 2011       Ora  17:00 e vendimit

Për pranimin për shqyrtim të kërkesës ankimore nr. 20 të Partisë Bashkimi për të Drejtat e Njeriut me objekt  kundërshtimin e vendimit Nr.101, datë 04.04.2011, të  KZAZ-së Nr. 62 Qarku Vlorë “Për miratimin e listës shumemërore për Bashkinë Himarë”.

